
Jamaah shalat Jumat ingkang dirahmati Allah,

Alhamdulilah, puji lan syukur naming pantes kangge Allah subahnahu
wata'ala kemawon, ingkang sampun maringi nikmat iman saha Islam ugi
keistigomahan. Allah subahnahu wata'ala kemawon kang prayugi dipun
sembah lan dipun ibadahi sedaya makhlukipun.

Shalawat lan salam mugi tansah katetepono dhumateng junjungan kita
Rasulullah Muhammad Rasulullah shallallahu ‘alaihi wasallam ingkang
sampun paring margi pitedah nun inggih margi Islam ingkang sempurna.
Keslametan mugi tansah lumeber dhumateng kaluwarga, sahabat sata
pendherekipun kang istigomah ngamalaken sunnahipun. Amin.

Mangga, kita sami tansah usaha ningkataken raos tagwa dhumateng Allah
subahnahu wataala kanthi netepi perintah-perintahipun lan nebihi sedaya
awisan-awisanipun.

Allah Ta’ala paring pangandikan,

“He para wong Mukmin kabeh, sira padha wedia ing Allah kalawan sajatining
wedi, lan sira aja padha mati, kajaba mati Islam.” (QS. Ali Imran: 102)

Jamaah shalat Jumat ingkang dirahmati Allah,
Lumantar mimbar Jumat siang dinten kang minulya sak menika monggo
sesarengan nyinau lan ngestokake dhawuhe kanjeng Nabi shallallahu
alaihi wasallam wonten ing hadits riwayat Imam Al-Baihaqi khabar saking
sahabat Abu Hurairah radhiyallahu ‘anhu,

“Ana telu perkara kang bisa nylametake lan bisa nyilakani. Bilih kang bisa
nylametake yaiku tagwa ing dalem Allah kahanan sirri (rahasia) utawa
terang-terang, ngendikan kang bener nalika ridha utawa murka, sederhana
nalika sugih utawa mlarat. Bilih perkara kang nyilakani yaiku nafsu kang
dituruti, kikir kang ditaati lan bangga marang awake piyambak.” (Syu'ab al-
Iman, Imam al-baihaqi, No. 7252)

Temen menika satunggaling dhawuh Rasulullah shallallahu ‘alaihi
wasallam ingkang agung lan penting sanget, jalaran wonten lebetipun
perkawis ingkang dados margi kesaenan lan pepenget saking margi-
margi kerisakan.

Jamaah shalat Jumat ingkang dirahmati Allah,

Bilih 3 perkara kang bisa nylametaken ingkang angka sepisan nun ninjih
tagwa dhumateng ngarsane Allah subahnahu wata'ala sae nalika kahanan
sirri (rahasia) utawa terang-terang. Menika satunggaling sikap kang kedah
digadhahi tiyang iman kranten sikap menikalah kang ndadosna amal
saget kaleksanan lan maksiyat saget dipun tahan.

Ugi takwa menika sumbering kebahagiaan gesang wonten ing ngalam
donya dumugi akherat samangkeh. Mboten wonten pribadi, keluarga,
masyarakat ngantos negari menawa tagwa dhumateng Allah subahnahu
wata'ala kejawi Allah badhe paring kebahagiaan.

Saklajeng nomer kaleh inggih punika ngendikan kang bener nalika ridha
utawa murka, ugi saget ndamel keslametan. Kranten menika satunggaling
bukti konkrit tiyang menika jujur kaliyan imane lan tiyang menika dipun
paringi taufik saking ngarsanipun Allah subahnahu wataala.
Langkung-langkung saat menika, perkawis kendel nyampekaken al-haqg
menika dibutuhaken sanget wonten ing tengah-tengah umat, kranten

kathah tiyang ingkang ajrih nindakaken perkawis menika jalaran gedhe
sanget resiko utawi bahayanipun.

Rasulullah shallallahu ‘alaihi wasallam ngemutaken perkawis menika

wonten ing sabdanipun,

“Tiyang kang wus ngapalake ilmu banjur ndelikake, ing akhirat dheweke
bakal ditali nganggo tali geni neraka.” (HR. Ibnu Majah No. 261)

Pramila sampun dados kewajiban tiyang iman kang ngertosi al-haq
menika nuntun umat tumuju margi kesaenan lan aja sepisan-pisan ajrih
dhateng celaane tiyang kang senengane mencela.

Nomer tiga inggih punika sederhana nalika sugih utawa mlarat. Menika
tandane tiyang kang nggadhahi kepatuhan dhumateng dhawuhe Allah
subahnahu wata‘ala.

Kadosdene ingkang Allah firmanaken wonten ing al-Quran,

“Lan menawa padha blanja kanggo perluning urip, ora padha keluwihan lan

ora padha kekurangen, ananging jejeg (tengah-tengah) antarane luwih lan
kurang.” (QS. Al-Furgan: 67)

Jamaah shalat Jumat ingkang dirahmati Allah,

Saklajeng 3 perkawis kang saget njerumusaken wonten kacilakan nggih
punika, nuruti hawa nafsu. Kathahe tiyang saget sasar saking dalan kang
bener karana hawa nafsu lan kathah ugi tiyang kang wanton nglampahi
tumindak kufur gegarane nuruti hawa nafsu. Allah subahnahu wata‘ala
paring pangandikan wonten al-Quran,

“Lan sapa wong kang luwih sasar tinimbang karo wong kang manut hawa
nafsune, tanpa oleh pituduh saka ngarsane Allah. Sanyata Allah iku ora karsa
nuduhake marang wong-wong kang nganiaya.” (QS. Al-Qashash: 50)

Saklajenge perkawis nomer kaleh kang saget nyilakani yaiku kikir kang

ditaati. Watak kathahe manungsa niku tansah nuruti laku kikire. Menawi
mekaten wong kuwi mau bakal rugi gesange. Tur tiyang kikir niku saget
nglirwakke hak-hak tiyang sanes sing kedahe dipun jagi.

Kasakwangsule menawi tiyang menika slamet saka tabiat kikir temen
tiyang wau diarani tiyang bejo. Allah subahnahu wata'ala paring
pangandikan wonten al-Quran,

“Sing sapa direksa saka kumet atine, mangka dheweke iku padha begja
kemayangan.” (QS. Al-Hasyr: 9)

Saktemene laku kikir lan iman menika mboten bakalan saget ketemu
utawi kumpul wonten ing pribadi tiyang Islam, kranten Rasulullah
shallallahu ‘alaihi wasallam paring sabda,

i e I 8 Sy &80 g Y
“Ora bakal bisa kumpul sifat iman lan kikir neng njero atine hambane Allah
subahnahu wataala.” (HR. Nasa’'i No. 3110)

Angka tiga nggih punika bangga kalih awak pribadi menika ugi kang
saget mbote kacilakan urip sae wonten alam donya punapa akhirat.

Sifat menika satunggaling lawang mlebete sombong lan ngremehake
tiyang sanes lan seneng ngolok-olok. Rasulullah shallallahu ‘alaihi
wasallam saestu paring wanti-wanti saking sifat sombong wonten ing
sabdanipun,

“Ora bakal bisa mlebu ing suarga sapa wonge kang neng njero atine ana

sikap sombong senadyan mung sak wiji sawi gedhene.” (HR. Muslim No. 134)

Mekaten materi khutbah Jumat ingkang saget kawula sampekaken, mugio
saget dados pitutur kang manfaat lan nasehat kang minulya kagem
khatib pribadi lan jamaah samudayanipun.

